
YIK 
tandatangani 
MOU
Wakaf Tunai 
Pendidikan 
bersama MAIK

Kota Bharu: 27 Jun - Yayasan Islam 
Kelantan (YIK)  menandatangani  
MOU Wakaf Tunai Pendidikan 
Bersama Majlis Agama Islam dan 
Adat Istiadat Melayu Kelantan 
(MAIK) pada 27 Jun 2022. Majlis yang 
diadakan di Dewan Besar Kompleks 
Islam Lundang bersempena dengan 
pelancaran Bulan Wakaf MAIK 
bagi memperluaskan kesedaran 
masyarakat terhadap kepentingan 
berwakaf untuk pembangunan umat 
Islam di negeri ini.

Majlis MOU berkenaan adalah 
sebahagian daripada usaha Yayasan 
Islam Kelantan untuk memberi 
peluang kepada seluruh masyarakat 
menyalurkan sumbangan wakaf 
bagi tujuan pendidikan dan 
pembangunan sekolah-sekolah 
agama Yayasan Islam Kelantan.

Selain YIK, MOU tersebut turut 
disertai oleh Universiti Sains 
Malaysia (USM), Universiti Malaysia 
Kelantan (UMK) dan disaksikan oleh 
Yang Berhormat Mulia, Tengku Tan 
Sri Dato’ Haji Mohamad Rizam bin 
Tengku Abdul Aziz, Yang Dipertua 

MAIK juga Tengku Temenggong 
Kelantan. Melalui usaha sama ini, 
MAIK telah memberikan kuasa 
mutawalli kepada YIK bagi mengutip 
Wakaf Tunai yang kemudiannya 
wang tersebut akan digunakan untuk 
tujuan pendidikan sebagaimana 
kuasa diberikan.

Menjadi harapan Yayasan Islam 
Kelantan, usaha yang dirintis ini 
menjadi platform kepada seluruh 
guru, kakitangan, pelajar dan rakyat 
Kelantan untuk menyumbang 
kepada persekitaran pembelajaran 
yang lebih kondusif serta sama-sama 
membina prasarana yang lebih  baik 
untuk kemudahan pelajar-pelajar 
agama di negeri ini. 

YIK juga menyediakan pegawai 
dan unit khusus untuk mengurus 
hasil sumbangan wakaf ini dengan 
menyelaras sumbangan-sumbangan 
yang disalurkan melalui sekolah-
sekolah YIK. Amal jariah seumpama 
ini cukup sinonim dengan pendidikan 
agama yang diterapkan di sekolah –
sekolah sehingga dapat dibudayakan 

dalam kehidupan masyarakat 
sebagaimana yang dilaksanakan 
oleh Universiti Al-Azhar  Al-Syarif.

Majlis berkenaan turut dihadiri Yang 
Amat Berusaha Haji Zulkifle bin Ab 
Rahman, Timbalan Yang Dipertua 
MAIK, Yang Berhormat Dato’ Haji 
Norazman bin Abd Ghani, Pegawai 
Kewangan Negeri Kelantan, Yang 
Berhormat Sahibus Samahah 
Dato’ Haji Mohamad Shukri bin 
Mohamad, Mufti Negeri Kelantan; 
Yang Berhormat Sahibus Fadhilah 
Dato’ Haji Nik Abdul Kadir bin Haji 
Mohamad, Timbalan Mufti Negeri 
Kelantan, Yang Amat Berbahagia Tan 
Sri Dato’ Sri Hamad Kama Piah Che 
Othman, Ahli Majlis MAIK dan Yang 
Amat Berbahagia Profesor Emeritus 
Dato’ Ir. Dr. Zainai bin Mohamed, Ahli 
Majlis MAIK.

Sumbangan wakaf pendidikan  YIK 
boleh disalurkan ke akaun Bank Islam 
nombor akaun 03120010022617 atas 
nama Tabung Wakaf Pendidikan YIK.

Suara YIK diterbitkan oleh Yayasan Islam Kelantan setiap enam bulan sekali. 

Ia diedar secara percuma kepada sekolah-sekolah agama di bawah YIK dan 

jabatan berkaitan yang berurusan dengan YIK. Pihak yang ingin mendapat 

maklumat lanjut atau memberikan buah fikiran atau sumbangan berupa 

rencana bolehlah menghubungi:

Suara YIK

Kompleks Pentadbiran Yayasan Islam Kelantan

Peti Surat 248, Tunjong Kota Bharu, Kelantan

Tel: 09-712 6933/09-712 8144 Faks: 712 7806

E-mel : yik@kelantan.gov.my

DARI MEJA PENGARANG

Perutusan Pengarah

Alhamdulillah, kesyukuran jua ke 
hadrat Allah SWT dengan nikmat dan 
kurnian-Nya, kita dapat meneruskan 
kehidupan di dunia yang fana ini.

Selawat dan salam ke atas Rasul 
junjungan pembawa rahmat 
untuk sekalian alam dan penunjuk 
kebenaran.

Saya mengambil peluang yang ada 
ini untuk mengucapkan setinggi-
tinggi terima kasih kepada seluruh 
jawatankuasa penerbitan Suara YIK 
yang telah menunjukkan komitmen 
yang tinggi sehingga kita dapat 
bertemu lagi dalam edisi kali ini.

Saya menghargai kerjasama dan 
sumbangan idea yang bernas serta 
buah fikiran yang bermanfaat untuk 
melihat Suara YIK ini semakin segar 
dalam penyediaan laporan aktiviti 
Yayasan Islam Kelantan.

Dalam era pascapandemik, proses 
pengajaran dan pembelajaran dapat 
dilaksanakan seperti sedia kala.

Inilah masanya untuk semua rakan-
rakan guru mengambil sepenuh 
peluang untuk memastikan 
kelangsungan sistem pendidikan 
di sekolah-sekolah Yayasan Islam 
Kelantan. Guru-guru perlu bersedia 
menghadapi cabaran berdepan 
dengan pelajar-pelajar yang 
sebahagian besar tidak melengkapkan 
sukatan pelajar sebagaimana 
sepatutnya akibat COVID-19.

Kreativiti guru dalam menguasai  
media baharu amat diharapkan untuk 
menangani usaha-usaha pemulihan ini 
demi meningkatkan kecemerlangan 
akademik para pelajar Yayasan Islam 
Kelantan. Sekian – Ketua Editor.

Firman Allah yang bermaksud: “Mereka 
bergembira dengan balasan nikmat dari 
Allah dan limpah kurnian-Nya, dan (ingatlah) 
bahawa Allah tidak menghilangkan pahala 
orang-orang beriman”.    (Ali Imran:171)

Alhamdulillah,  marilah sama-sama 
kita menyatakan rasa kesyukuran tidak 
terhingga kehadrat Allah SWT  yang telah 
memberikan peluang untuk bertemu sekali 
dalam ruangan ini dalam keluaran Suara 
YIK Disember tahun 2022.

Pelaksanaan pendidikan di sekolah-
sekolah Yayasan Islam dan seluruh 
negara telah hampir pulih sepenuhnya 
daripada ancaman wabak COVID-19 dan 
semua aktiviti bilik darjah serta luar bilik 
darjah telah dapat dilaksanakan seperti 
biasa. Situasi ini dapat mengembalikan 
suasana pendidikan seperti sedia kala dan 
mampu menggerakkan program-program 
kecemerlangan akademik secara lebih 
teratur.

Pelajar-pelajar Yayasan Islam Kelantan 
pastinya terkesan dengan penularan 
wabak yang mengambil masa hampir 
2 tahun itu. Justeru, usaha-usaha untuk 
bangkit semula bagi melonjakkan 
prestasi pencapaian dan kecemerlangan 
dalam bidang akademik dan keputusan 

peperiksaan perlu diperkukuhkan 
kembali. Kerangka program peningkatan 
kecemerlangan di sekolah-sekolah perlu 
disemak secara berkala dan yang paling 
penting ialah mengenal pasti pelajar-
pelajar berpotensi untuk disenaraikan 
sebagai pelajar target dalam peperiksaan-
peperiksaan utama.

Semua pihak perlulah mengambil 
inisiatif dan tanggungjawab untuk 
merealisasikan agenda ini, bermula dari 
pemantauan pihak YIK, pelaksanaan 
oleh pentadbir sekolah serta komitmen 
para guru. Sewajarnya tenaga-tenaga 
ini digembelingkan semaksima 
mungkin untuk  mengembalikan sejarah 
kegemilangan pendidikan sekolah-
sekolah YIK.

Dalam kesempatan ini juga saya ingin 
merakamkan setinggi-tinggi penghargaan 
dan terima kasih kepada semua warga 
kerja YIK yang telah melakarkan kejayaan 
berganda pada tahun 2022 ini. Antaranya 
ialah Johan Keseluruhan Kejohanan 
Sukan Sekolah-sekolah Agama Malaysia 
(KESSUMA) 2022 yang berlangsung di 
Kompleks Sukan Universiti Sains Malaysia 
Pulau Pinang, Johan Bersama Majlis Ihtifal 
Ilmi Sekolah Menengah Agama Malaysia 
(MIISMAM) dan mendapat tempat kedua 
Mahrajan Memanah Recurve Peringkat 
kebangsaan yang telah diadakan di UTM 
Skudai Johor.

Yayasan Islam Kelantan juga telah berjaya 
melahirkan  219 orang hafiz pada tahun 
2022, menjadikan jumlah keseluruhan 
seramai 4,496 penghafaz al-Quran 
dari lepasan sekolah-sekolah Maahad 
Tahfiz YIK sejak ditubuhkan.  Manakala 
dalam Pengurusan Buku Teks, sebuah 
sekolah YIK iaitu SMU (A) Azhariah Melor 
mendapat tempat ke-3 dalam Anugerah 
Pengurusan SPBT Cemerlang Peringkat 
Kebangsaan bagi tahun 2022.

Dari aspek penambahbaikan 
perkhidmatan, pihak YIK telah 
melaksanakan skim lantikan perjawatan 
tetap dan skim Contract For Service 
(CFS). Seramai 60 kakitangan sokongan 
telah dilantik secara CFS dan 148  jawatan 
tetap DG41 guru-guru telah diselesaikan. 
Manakala jawatan berasaskan caruman 
akan menyusul sedikit masa lagi. Diyakini 
bahawa dengan pelaksanaan skim ini 
nanti YIK dapat mengurangkan jumlah 
penghijrahan guru ke lain-lain institusi 
Pendidikan. YIK juga diumumkan sebagai 
Naib Johan Kategori Inovasi Teknologi 
Maklumat dan Komunikasi  dalam 
Anugerah Inovasi Sektor Awam Negeri 
Kelantan (AISAK) 2022. 

Dalam bidang pengurusan kewangan, 
YIK terus mengekalkan pencapaian 
memperolehi Sijil Audit Bersih setiap 
tahun sejak dari tahun 2009.  Di samping 
itu, YIK melalui Akademi YIK telah berjaya 
membuka  cawangan rangkaian makanan 
segera Subway pada 16 Ogos 2022 
dengan anggaran keuntungan RM250 ribu 
setahun.

Saya mengharapkan agar momentum 
kejayaan ini akan terus dipertingkatkan 
sehingga meletakkan YIK antara institusi 
pendidikan agama yang disegani di 
peringkat negeri dan negara.

Alhamdulillah, bersyukur ke hadrat Ilahi kerana dengan limpah izin-
Nya Suara Yayasan Islam Kelantan (YIK)  terus mara untuk ditatapi.

Saya ingin merakamkan ucapan tahniah dan syabas atas daya 
usaha Yayasan Islam Kelantan kerana melalui penerbitan ini pasti 
akan mengangkat agenda pendidikan Islam yang berkualiti demi 
menyahut hasrat ke arah mentransformasikan pendidikan negara.
 
Masyarakat kita perlu bergerak maju ke arah dunia yang lebih 
mencabar. Sepatutnya pengajaran yang didapati daripada situasi 
pandemik yang dihadapi oleh semua peringkat masyarakat 
daripada kanak-kanak di sekolah rendah hingga ke peringkat 
pengajian tinggi, daripada orang perseorangan sehinggalah kepada 
syarikat dan jabatan kerajaan mengubah paradigma masyarakat 
kita. Kita perlu melangkah ke dunia moden yang serba canggih 
dengan teknologi terkini dalam semua bidang kehidupan dengan 
yakin setelah kita menjalani kehidupan secara norma baharu.

Kehidupan pada era digital dan komunikasi secara maya menuntut 
kita lebih bersedia. Dunia akan datang pasti hadir dengan cabaran 
lebih besar yang menuntut masyarakat bersedia menghadapi 
dunia global dengan kemahiran terkini. Tambahan pula Revolusi 
Perindustrian Keempat Negara (4IR) yang menggabungkan dunia 
digital, fizikal dan biologi merangkumi empat teras utama dan lima 
teknologi teras yang melibatkan kecerdasan buatan (AI), Internet 
of Things (IoT), blockchain dan teknologi lejar teragih (DLT), 
bahan termaju dan disokong oleh pengkomputeran awan (cloud 
computing) dan analisis data raya (BDA).

Sistem pendidikan seluruh dunia semakin menekankan pelbagai 
kemahiran dalam kurikulum, demi mempersiapkan murid 
menghadapi cabaran kompleks abad ke-21.  Pendidikan Islam 
sesekali tidak boleh ketinggalan dalam arus yang serba canggih 
ini. Banyak negara berusaha menampilkan kepentingan kemahiran 
ini dalam dasar dan rancangan pendidikan mereka. Kelantan Darul 
Naim  sendiri melancarkan Dasar Pendidikan Rabbani bertujuan 
meningkatkan taraf pendidikan supaya mencapai standard 
kebangsaan dan ampuh menghadapi Islamofobia global.

Meneliti perkembangan abad ke-21 ini, saya merasakan guru perlu 
sentiasa merefleksi pedagogi dilaksanakan dalam kelas supaya 
sentiasa sesuai dengan PdP yang menyediakan murid dalam 
dunia kompleks serta dinamik yang dipengaruhi globalisasi dan 
revolusi teknologi digital. Pengajaran kemahiran berfikir aras 
tinggi (KBAT) juga harus dipandang serius. Ia merujuk empat 
tahap teratas dalam Taksonomi Bloom Semakan Semula, iaitu 
mengaplikasi, menganalisis, menilai dan mencipta. Pembudayaan 
Sains, Teknologi, Engineering dan Mathematics (STEM) hendaklah 
diagendakan secara sistematik dan berkesan. Kita mengharapkan 
generasi kita akan kembali mengukir kejayaan tamadun silam pada 
abad ini. Cabaran ini hendaklah kita garap bersama demi cita-cita 
melahirkan generasi Rabbani yang tercatat dalam misi dan visi kita.

Justeru, saya berharap Suara YIK ini merupakan satu platform 
perkongsian sumber dan kepakaran dalam negeri dan juga bertaraf 
antarabangsa bagi membangunkan pengetahuan, pelaksanaan 
pembelajaran dan pembangunan guru dan warga pendidikan Islam 
dari semua peringkat. 

YB DATO’ DR. HAJI MOHAMED 
FADZLI BIN DATO’ HAJI HASSAN

Pengerusi Jawatankuasa Pembangunan Insan, 
Pendidikan, Pengajian Tinggi, Sains dan Teknologi 

Negeri Kelantan

Akhir kata, sekalung tahniah dan terima kasih diucapkan 
kepada semua pihak yang telah bersungguh-sungguh dalam 
mengarusperdanakan legasi generasi dan kepimpinan Islam 
khasnya juga memastikan penerbitan ini diterbitkan. Mudah-
mudahan Kelantan akan dapat menjadi guru dalam bidang 
pendidikan Islam yang berwibawa dan berdaya saing di nusantara. 

Wabillahittaufik walhidayah wassalamualaikum warahmatullahi 
wabarakatuh. 

Sekian, terima kasih. 

“ALLAH DITAATI, RAJA DISANJUNGI, RAKYAT DIKASIHI”
“MEMBANGUN BERSAMA ISLAM - KELANTAN MENERAJUI 
PERUBAHAN”

Salam Hormat.

Setitis Tinta

Grand Renai, Kota Bharu: 11 Ogos 
Generasi huffaz ini akan membantu 
kerajaan dalam mengukuhkan Dasar 
Membangun Bersama Islam dengan 
ilmu serta kefahaman al-Quran. Selain 
menjadi seorang imam, lepasan 
huffaz juga disarankan memasuki 
sektor pekerjaan seperti peguam, 
jurutera, akitek dan bidang-bidang  
profesional yang lain tetapi hendaklah 
menjalankan tanggungjawab 

Banat Beta Hulu Kota Bharu, 4 orang 
dari SMU (A) Tarbiah Diniah Tahfiz 
Bunut Sarang Burung Tumpat dan 
19 orang dari SMU (A) Al-Kauthar 
Peringat Melor Kota Bharu.

Adik Muhammad Nufail b. Roslan, 
Maahad Tahfiz Al-Quran Al-Asriah, 
Banggol Chicha dan adik Wan Madiha 
Husna bt. Wan Omar, Maahad Tahfiz 
Sains Tanah Merah pula diumumkan 
sebagai Tokoh Graduasi Tahfiz YIK 
pada kali ini.

 Seramai 600 orang terdiri daripada 
pelajar dan ibu bapa menghadiri 
majlis yang diadakan secara tertutup 
dengan pematuhan SOP yang ketat.

Pelajar ke Timur Tengah Perlu Tingkatkan Usaha Capai Kecemerlangan

Lepasan Tahfiz YIK 
Kuasai Pelbagai 

Bidang Profesional

tersebut dengan pandangan al-
Quran. Demikian saranan YB Dato’ 
Mohd Amar bin Abdullah, Timbalan 
Menteri Besar Kelantan semasa 
menyempurnakan perasmian Majlis 
Graduasi Tahfiz bagi tahun 2021 di 
Hotel Grand Renai Kota Bharu.  

Seramai 219 pelajar yang menamatkan 
hafazan 30 juzuk al-Quran telah 
diraikan hari ini terdiri daripada 32 
orang dari  Maahad Tahfiz Al-Quran 
Wal Qiraat Pulai Chondong Machang,  
30 orang dari Maahad Tahfiz Al-
Quran Banggol Chicha Pasir Mas, 91 
orang dari Maahad Tahfiz Sains Tanah 
Merah, 30 orang dari Kolej Tahfiz 
Sains Nurul Aman Kok Lanas, 8 orang 
dari  Maahad Tahfiz Sains Bustanul 
Arifin Tumpat, 4 orang pelajar dari  
Maahad Tahfiz Sains Al-Muhammadi 
Nipah Bachok, 1 orang dari Maahad 
Tahfiz Al-Quran Darul Saadah Lil 

Kompleks Pentadbiran YIK, Tunjong: 
27 Sept. - Yayasan Islam Kelantan 
telah menganjurkan Majlis keraian 
pelajar ke Timur Tengah tahun 2022 
bertempat di Bilik Gerakan Yayasan 
Islam Kelantan.

Majlis keraian ini disempurnakan 
oleh YB Dato’ Dr. Hj. Mohamed 
Fadzli b. Dato’ Hj. Hassan Pengerusi 
Jawatankuasa Pembangunan Insan, 
Pendidikan, Pengajian Tinggi, Sains 
dan Teknologi Negeri Kelantan.  
 

Seramai 73 lepasan pelajar YIK telah 
diraikan dalam majlis ini melibatkan 61 
pelajar lelaki dan 12 pelajar perempuan 
yang akan melanjutkan pelajaran ke 
universiti-universiti di Timur Tengah 
dalam bidang Pengajian Islam bagi 
kursus-kursus Qiraat, Bahasa Arab, 
Syariah, Dirasat Islamiah, Usuluddin 
dan bidang perubatan.

Beliau menekankan kepada para 
pelajar supaya menuntut ilmu dengan 
disiplin yang tinggi, kerana masing-

masing membawa diri sendiri dan 
banyak cabaran dan dugaan yang 
akan dihadapi oleh para pelajar 
apabila menginjakkan kaki ke bumi 
anbia.

Hadir sama YM Pengarah Yayasan 
Islam Kelantan, Hj. Engku Rajhan b. 
Engku Ismail, Pengarah YAKIN, Hj. 
Shamsul b. Abu Bakar, timbalan-
timbalan pengarah dan pegawai-
pegawai Yayasan Islam Kelantan.

Terkesan Akibat Banjir 18 Buah Sekolah

YM Pengarah Sertai Program Bumi Hijau

di YIK
Kompleks Pentadbiran YIK, Tunjong: 
1 Dis. - Seluruh warga YIK mengucapkan 
selamat datang kepada En Mohd 
Khalis Syafiq bin Mohamad Nor yang 
melaporkan diri sebagai Timbalan 
Pengarah Pengurusan mulai 1 Disember 
2022.

Majlis ringkas penyerahan tugas telah 
diadakan di bilik YM Pengarah Yayasan 
Islam Kelantan, Hj. Engku Rajhan b. 
Engku Ismail pada hari yang sama.

Beliau sebelum ini pernah bertugas di 
Pejabat Tanah dan Jajahan Bachok pada 
tahun 2007 kemudian dilantik sebagai 
Penolong Ketua Jajahan di Pejabat Tanah 
dan Jajahan Kota Bharu seterusnya 
berkhidmat di Pejabat Tanah dan Jajahan 
Pasir Puteh kemudian kembali bertugas 
semula di Pejabat Tanah dan Jajahan 
Kota Bharu sebagai Penolong Ketua 
Jajahan dan beliau seterusnya dilantik 
sebagai Ketua Penolong Pengarah 
(Pentadbiran) di Jabatan Kerja Raya 
Negeri Kelantan.

Sebelum berpindah ke YIK, beliau 
berkhidmat sebagai Setiausaha di Majlis 
Daerah Pasir Mas.

Selamat 
Bertugas 

Pangkal Jenerih, Machang:  20 Sept.  - 
YM Pengarah Yayasan Islam Kelantan, 
Hj. Engku Rajhan b. Engku Ismail 
telah menyempurnakan program 
Bumi Hijau di SMU (A) Al Hasaniah, 
Pangkal Jenerih. Program ini adalah 
bertujuan mewujudkan persekitaran 
sekolah yang mempunyai tumbuhan 
dan tanaman yang memberi manfaat 
pada masa akan datang. Dalam 
program berkenaan, YM Pengarah 
telah diberikan penghormatan untuk 
menanam pokok durian kunyit 
dan juga nenas MD2 di kawasan 
lapang berhampiran dengan padang 
permainan.

Pihak sekolah telah membuat 
persiapan dengan menyediakan 
khidmat nasihat dari Jabatan 
Pertanian peringkat daerah bagi 
memastikan langkah-langkah 
penanaman yang diambil menepati 
kaedah-kaedah yang digunakan 
diperingkat jabatan pertanian. YM 
Pengarah melahirkan rasa gembira 
dan berharap agar program 
seumpama ini dapat memberi 
kesedaran awal kepada pelajar-
pelajar untuk memupuk semangat 
menghijaukan bumi dan berharap 
pihak sekolah dapat menjaga 
tumbesaran pokok-pokok ini 
sehingga dapat mengeluarkan hasil 
pada suatu masa nanti.

Melor, Kota Bharu: 21 Dis. – 18 buah 
sekolah Yayasan Islam Kelantan 
terkesan dengan bencana banjir yang 
melanda pada penghujung Disember 
2022 yang lalu. Antara sekolah yang 
terlibat termasuklah Maahad Tahfiz 
Sains Nurul Hidayah Tualang Tinggi 
Pasir Puteh, SMU (A) Azhariah Melor 
dan SMU (A) Ittihadiah Tanjung 
Pagar di jajahan Kota Bharu, Maahad 
Muhammadi Rantau Panjang dan 
SMU (A) Tarbiah Islamiah Lubuk 
Gong  dan SMU (A) Al-Falah Siram di 
Jajahan Pasir Mas dan beberapa buah 
sekolah lain.

Pihak Yayasan Islam Kelantan telah 
mengadakan tinjauan yang diwakili 
oleh Timbalan Pengarah Pengurusan, 
En. Mohd Khalis Syafiq bin Mohamad 
Nor  dan sempat mengunjungi 
beberapa sekolah yang terlibat serta 
mendapati terdapat banyak kerosakan 
termasuk kemudahan pembelajaran 
seperti kerusi dan meja dan alat-alat 
bantu mengajar.

Dalam kunjungan berkenaan, beliau 
menyarankan agar pihak pengetua 
sentiasa berwaspada dan mengambil 
langkah-langkah keselamatan bagi 

mengurangkan risiko kerosakan 
kerosakan yang lebih teruk. Beliau 
juga mengingatkan agar semua 
dokumen penting dan peralatan 
berharga diletakkan di tempat yang 
lebih selamat dan terkawal.

Banjir kali ini menyebabkan kerosakan 
dengan anggaran kerugian sebanyak 
RM330,000.00. YIK akan berusaha 
mendapatkan sumber-sumber 
kewangan bagi menyelenggara 
kerosakan dan menampung keperluan 
peralatan sekolah untuk menghadapi 
sesi persekolahan yang akan datang.

© YIK Hak Cipta Terpelihara 5



16 Penerima Anugerah 
Perkhidmatan 

Cemerlang Tahun 2022

Pemantauan Khas Dasar 
Pendidikan Rabbani Negeri 

Kelantan DPRK

Kota Bharu: 1 Disember 2022 - Majlis 
Anugerah Perkhidmatan Cemerlang dan 
Ramah Mesra Bersama Alumni Tahun 2022 
telah diadakan di Hotel Perdana, Kota Bharu. 
Majlis ini disempurnakan oleh YB Dato’ Dr. 
Hj. Mohamed Fadzli b. Dato’ Hj. Hassan, 
Pengerusi Jawatankuasa Pembangunan 
Insan, Pendidikan, Pengajian Tinggi, Sains 
dan Teknologi Negeri Kelantan.

Seramai 16 orang penerima APC bagi tahun 
2021, 3 orang penerima Pekerja Contoh, 2 
orang penerima anugerah kepada Pegawai 
dan Kakitangan yang telah berkhidmat 25 
tahun serta seorang penerima anugerah 
Pegawai Harapan. 

Majlis ini turut dihadiri oleh alumni seramai 
48 orang yang telah tamat perkhidmatannya 
mulai 01 Februari 2022 hingga 31 Disember 
2022 kerana bersara wajib, bersara pilihan 
atau yang telah kembali ke rahmatullah. 

Pemberian Anugerah kepada semua pegawai 
dan kakitangan yang terpilih serta Pemberian 
Cenderamata dan Sijil Penghargaan 
kepada alumni YIK telah disempurnakan 
oleh YB Dato’ Dr. Hj. Mohamed Fadzli b. 
Dato’ Hj. Hassan, Pengerusi Jawatankuasa 
Pembangunan Insan, Pendidikan, Pengajian 
Tinggi, Sains dan Teknologi Negeri Kelantan. 

Majlis yang diadakan ini adalah merupakan 
satu penghargaan komitmen dan dedikasi 
para pegawai dan kakitangan serta yang telah 
berakhir perkhidmatannya dengan Yayasan 
Islam Kelantan berdasarkan kualiti dan 
kuantiti sumbangan yang melebihi keperluan 
tanggungjawab jawatannya di pejabat dan 
sekolah. Ini adalah selaras dengan usaha 
memperkukuh dasar Membangun Bersama 
Islam dalam membudayakan kerja berprestasi 
tinggi dan berinovasi menjalankan tugasan. 

Syabas dan tahniah diucapkan kepada semua 
penerima anugerah yang diraikan pada kali ini. 
Diharap dengan penganugerahan ini dapat 
dijadikan sebagai pemangkin semangat dan 
dapat memberikan komitmen yang lebih 
baik serta meningkatkan produktiviti pada 
masa akan datang.

Ketereh: 16 Okt. -  Satu lawatan pemantauan khas telah dijalankan 
oleh rombongan YM Pengarah Yayasan Islam Kelantan, Hj. Engku 
Rajhan b. Engku Ismail bersama Dr. Azizi b. Umar, Pengarah ILDAN. 
 
Dasar Pendidikan Rabbani Kelantan 
(DPRK) yang diperkenalkan sejak 
empat tahun lalu dengan 10 buah 
sekolah rintis dari Yayasan Islam 
Kelantan dan sebuah  Institut 
Pengajian Tinggi (KIAS).

DPRK dirangka bagi mewujudkan 
sistem pendidikan paling tepat dengan 
kehendak agama selari dengan 
Kelantan yang dikenali sebagai negeri 
yang melahirkan ramai agamawan.

Lawatan ini bagi memastikan 
pelaksanaan program dan aktiviti 
berdasarkan DPRK berjalan lancar di 
semua sekolah-sekolah rintis.
 

Tunjong, Kota Bharu: 7 Sept. -  Seramai 120 pegawai dan 
kakitangan pejabat dan sekolah YIK telah menghadiri kursus 
pengurusan fail/rekod yang berlansung di Dewan Seminar 
Tunjong Dirgahayu Hall Kota Bharu pada 7 September 2022. 

Penceramah jemputan dari Jabatan Arkib Negara Malaysia 
iaitu , Puan Farizam bt. Mustapha, Penolong Pegawai Arkib 
telah berjaya membawa para peserta untuk mendalami 
pengurusan fail dan rekod yang sistematik mengikut Akta 
Arkib Negara 2003 [Akta 629] bahkan turut melibatkan 
pewujudan, penawanan, penutupan fail serta  pelupusan rekod 
awam. 
     
Di majlis perasmian penutup, YM Pengarah Yayasan Islam 
Kelantan, Hj. Engku Rajhan b. Engku Ismail turut menekankan 
kepentingan sistem pengurusan fail dalam 
sesuatu organisasi. 

Proses pengurusan rekod dengan betul 
mengikut standard dan panduan yang 
dikeluarkan oleh Arkib Negara Malaysia 
boleh diaplikasikan dalam gerak kerja 

Kakitangan 
YIK Disaran 
Tingkatkan 
Kecekapan 
Pengurusan Fail 
dan Rekod

pengurusan fail Yayasan Islam 
Kelantan sama ada di pejabat 
mahupun di sekolah. 

Dewan Teratai, SUK: 18 Okt. -   Sistem Audit Dashboard 
mendapat  Naib Johan Anugerah Inovasi Kategori ICT 
peringkat negeri Kelantan di  Anugerah Inovasi Sektor 
Awam Negeri Kelantan (AISAK) 2022 berlangsung di 
Dewan Teratai, Kota Darulnaim.

YB Dato’ Kaya Setia Dato’ Hj. Nazran bin Muhammad 
Setiausaha Kerajaan Negeri Kelantan menyampaikan 
hadiah dan sijil penghargaan.

Sistem ini dibangunkan secara dalaman oleh Unit 
Teknologi Maklumat YIK setelah hasrat YM Pengarah 
Yayasan Islam Kelantan, Hj. Engku Rajhan b. Engku Ismail 
tentang keperluan satu sistem audit berpusat untuk 
membolehkan pihak pengurusan dan Unit Audit YIK  
membuat penilaian pengauditan sekolah secara digital 
yang boleh diakses secara berpusat dan memudahkan 
pihak sekolah memberikan maklum balas  dan memuat 
naik dokumen bukti penyelesaian terhadap isu-isu audit 
yang berbangkit.

YB Dato’ Kaya Setia turut melawat pameran Sistem Audit 
Dashboard di dewan tersebut selepas majlis penyampaian.

Di majlis yang sama, Kumpulan Inovatif dan Kreatif (KIK) 
YIK telah muncul sebagai kumpulan pesembahan terbaik. 

Kumpulan KIK YIK telah membentangkan projek Sistem 
Riten dan turut mewarnai sesi pembentangan dengan 
persembahan sketsa berkaitan impak sistem yang 
dibentangkan.

Sistem Riten ini dibangunkan untuk membolehkan pihak 
sekolah mengurus dan menyemak data atau maklumat 
guru dan kakitangan semasa, atau melihat serta mencetak
rumusan maklumat sekolah-sekolah.

Sistem Audit 
Dashboard YIK  - 
Naib Johan Anugerah 
Inovasi ICT 

Pengurusan SPBT YIK Diiktiraf Peringkat Kebangsaan

Bangi: 20 Okt. - Pengurusan Skim Pinjaman Buku Teks  
(SPBT) sekolah Yayasan Islam Kelantan mendapat 
pengiktirafan setelah  SMU (A) Azhariah, Melor diumumkan 
mendapat tempat ketiga dalam anugerah Pengurusan 
Skim Pinjaman Buku Teks   (SPBT) Cemerlang Peringkat 
Kebangsaan 2022 kategori Sekolah Agama Negeri.

Majlis penyampaian Anugerah itu telah disampaikan oleh 
Datuk Pkharuddin Ghazali, Ketua Pengarah Pendidikan 
Malaysia yang bertempat di Bangi Avenue Convention 
Centre (BACC)  pada 20 Oktober 2022. 
 
Turut hadir di majlis berkenaan Timbalan Pengarah 
Akademik, Penyelia Buku Teks, Pengetua, Penolong 
Kanan (HEM), 2 orang Guru SPBT dan 4 orang Pelajar  
AJK SPBT Sekolah. SMU (A) Azhariah, Melor berjaya 
membawa pulang Trofi, Sijil Penghargaan dan Hadiah RM 
2,000.00. 

 Susulan daripada itu, pihak YIK turut mengadakan majlis 
keraian kejayaan berkenaan di Bilik Mesyuarat Utama YIK 
Tunjong pada 2 November 2022.  YM Pengarah Yayasan 
Islam Kelantan, Hj. Engku Rajhan b. Engku Ismail turut 
menyampaikan 4 set komputer dan pencetak kepada 4 
buah sekolah bagi kegunaan Bilik Operasi SPBT Daerah 
(BOSD). Sekolah berkenaan  termasuklah Maahad Saniah 
Pasir Puteh, Maahad Rahmaniah Kuala Krai, SMU (A) Al-
Ihsan Dalam Pondok Tanah Merah dan SMU (A) Ismailiah 
Binjai Manis Pasir Mas.

Dalam majlis yang sama turut diagihkan rak buku teks 
kepada sekolah terpilih iaitu SMU (A) Al-Ihsan Dalam 
Pondok Tanah Merah, SMU (A) Al-Ittihadiah Tanjung 
Pagar Kota Bharu, SMU (A) Nahdatul Ulum Jeli, SMU (A) 
Darul Anuar Pulau Melaka Kota Bharu, SMU (A) Syukuriah 
Lubok Setol Pasir Mas, Maahad Muhammadi Pasir Mas 
dan Maahad Muhammadi Rantau Panjang.

YAYASAN ISLAM KELANTAN

Pameran YIK :  YAB Dato’ Bentara Kanan Menteri 
Besar mengunjungi Pameran Hari Bertemu Pelabur 
2022 di Hotel Grand Riverview pada 26 Julai 2022.

Musabaqah Taranum Piala Pengarah : YM Pengarah 
bersama pemenang pada 14 Disember 2022 di Hotel 

Grand Riverview.

Badminton Piala Pengarah : Pasukan YIK A muncul 
Johan manakala pasukan Pasir Mas  sebagai  Naib 
Johan di Kejohanan Badminton Piala Pengarah YIK 

2022 dalam saingan 14 pasukan.

Bertuah : Zakwan b. Yusof, guru SMU (A) Syukuriah 
Lubok Setol Pasir Mas muncul peserta bertuah di YIK 

FUN RIDE 3.0 pada 15 Oktober 2022.

Quran Hour : YIK menyantuni wakil Rumah Mengaji 
sempena Kempen Malaysia Quran Hour pada 21 Ogos 

2022.

Kunjung Pameran : YM Pengarah meluangkan masa 
di Karnival Sambutan 32 tahun Membangun Bersama 

Islam pada 19-22 Oktober 2022 yang turut disertai oleh 
YIK.

Terima kasih : YIK merakamkan penghargaan kepada 
Ust. Dedek Febrian bin Taswir Taim, Mentor Bahasa 
Arab atas perkhidmatan beliau di Maahad Sains Tok 

Guru selama 3 tahun.

Sukan SRU : Kejohanan Sukan Sekolah Rendah 
Ugama Yayasan Islam Kelantan telah diadakan pada 29 
September 2022 di Maahad Tahfiz Sains Tanah Merah.

YAYASAN ISLAM KELANTAN

Johan Memanah : Kontinjen Kelantan muncul juara 

dalam Mahrajan Memanah Tradisional Sekolah-Sekolah 
Agama Peringkat Kebangsaan pada 16 Oktober 2022

Kemenangan Penentu : Pasukan bolasepak muncul 
juara sekaligus menobatkan Kelantan sebagai Johan 

Keseluruhan Kejohanan KESSUMA kali ke-21.

Kursus Asas Guru Baharu : 100 orang guru baharu 
diberikan pendedahan metodologi pengajaran dalam 

kursus selama 2 hari pada 7-8 November 2022.

Sumbang : Sekolah-sekolah menerima sumbangan 
pengurusan sekolah daripada Kerajaan Negeri dan 

sumbangan kecemerlangan sekolah daripada Yayasan 
Islam Kelantan pada 14 Disember 2022.

Tinjau : Timbalan Pengarah Pengurusan memulakan 
tugas dengan membuat tinjauan ke sekolah-sekolah 

yang terjejas banjir pada 20 Disember 2022.

Mohon Restu : Pegawai dan kakitangan YIK 
menunaikan solat hajat sempena pembukaan restoran 

makanan segera Subway pada 15 Ogos 2022.

Hari Bahasa Arab Sedunia :  Sambutan  di peringkat 
Yayasan Islam Kelantan pada 18 Disember 2022.

Diraikan : En. Sansudin b. Che Mud diraikan di majlis 
persaraan pada 16 November 2022 setelah berkhidmat 

hampir 40 tahun di Yayasan Islam Kelantan.

Kampung Che Deris, Kota Bharu: 17 Julai – Pertubuhan 
Wanita Yayasan Islam Kelantan (WANIS) telah mengadakan 
kunjungan kepada pelajar cemerlang Maahad Pengajian 
Islam yang memperolehi 11A dalam peperiksaan Sijil 
Pelajaran Malaysia 2021 yang diumumkan baru-baru ini.

Pelajar berkenaan, Nur Luba bt. Mohd Nazir yang tinggal 
di Lot 639 Kampung Che Deris, Jalan Pantai Cahaya Bulan 
menjadi pilihan WANIS memandangkan kecemerlangan 
luar biasa yang diperolehi dalam keadaan ibu bapanya 
adalah OKU. Pasangan  Mohd Nazir b. Ismail dan Pebrina bt. 

Kelab Sukan
Sekolah–sekolah 
Agama Kelantan

 Anjur Program
“Jaulah Rabbani”

Kenyir, Terengganu: 14 Julai – Kelab Sukan Sekolah-
sekolah Agama Kelantan menganjurkan program “Jaulah 
Rabbani” di Tasik Kenyir, Kuala Berang, Terengganu. 
Program selama 2 hari 1 malam itu turut disertai oleh 
YM Pengarah Yayasan Islam Kelantan, Hj. Engku Rajhan 
b. Engku Ismail dan timbalan-timbalan Pengarah YIK. 
Antara tujuan program Jaulah Rabbani ini adalah untuk 
mengukuhkan hubungan silaturahim sesama anggota 
dan menyemarakkan semangat untuk meningkatkan 
ubudiyyah kepada Allah SWT. 

Pengisian program lebih tertumpu kepada koreksi diri 
melalui Tazkirah Maghrib, Qiamullail, Taujihat Subuh dan 
perbincangan bebas. YM Pengarah dalam taujihatnya 
memberikan penekanan kepada keperluan pengetua 
mengambil tanggungjawab yang lebih serius untuk kembali 
memperkasakan kecemerlangan akademik di sekolah-
sekolah Yayasan Islam Kelantan. Tindakan terancang 
perlu diatur mulai hari ini untuk melihat pencapaian 
pelajar yang lebih cemerlang dalam keputusan SPM dan 
STAM tahun hadapan. Tanpa kerja keras dan usaha yang 
bersungguh-sungguh daripada semua pengetua dan 
pentadbir, harapan tidak akan menjadi kenyataan. 

Mursal adalah Orang Kelainan Upaya (pertuturan) dan 
tidak mempunyai pendapatan tetap. Luba sebelum ini 
telah menunjukkan prestasi memberangsangkan dalam 
peperiksaan SMU dengan mencapai pangkat Mumtaz. 
Anak ke 2 dari 5 beradik ini cukup cekal menghadapi 
suasana baharu pengajaran dan pembelajaran secara 
dalam talian sepanjang tempoh pandemik yang 
melanda, merupakan seorang pelajar yang tekun, 
mudah menerima arahan, suka bertanya, menghormati 
guru dan bersopan santun dan menjadi antara pelajar 
kesayangan guru-guru. 

Pengerusi WANIS, YM  Tengku Hjh. Sahariah bt. Tuan 
Hamzah telah menyampaikan sumbangan bagi pihak 
WANIS, manakala YM Engku Rajhan b. Engku Ismail, 
Pengarah YIK pula menyampaikan sumbangan bagi 
pihak Yayasan Islam Kelantan. 

Turut hadir dalam kunjungan ini, Timbalan Pengarah 
Sekolah, Hj. Che Kamarudin Kamel b. Che Muhammad, 
Timbalan Pengarah Akademik, Hj. Mohd Zaki b. Deraman, 
Timbalan Pengarah Kenaziran Hj. Sukeri b. Hussin  
Setiausaha WANIS Pn. Hjh. Nasuha bt. Musa, Pengetua 
MPI Pn. Hjh. Hafizah bt. Abdullah dan  dan Pengetua 
SMU (A) Al-Istiqamah Badang Ust. Zainuddin b. Yaakob.

Menurutnya lagi, pihak Kerajaan dan YIK telah berusaha 
memberikan yang terbaik untuk kebajikan semua guru 
dan kakitangan, kenaikan pangkat secara timebased, tukar 
lantik dari Guru Berelaun kepada Guru Sandaran, upgrade 
kepada kelayakan akademik yang lebih tinggi serta lain-
lain perkara telah diambil tindakan oleh pihak Yayasan 
Islam Kelantan. Terkini, katanya lagi, YIK sedang dalam 
proses mengisi perjawatan tetap dan berpencen dan 
keutamaan diberikan kepada guru-guru yang berkhidmat 
15 tahun dan ke atas.  

Dalam pengisian santai pula, peserta di bawa ke Air Terjun 
Sungai Lasir, melawat Pulau Tanaman Herba dan acara 
bebas berkayak.

WANIS Santuni Pelajar 
Cemerlang Maahad 
Pengajian Islam

Alor Setar, Kedah :  4 Sept. – Kelantan dan Kedah 
diumumkan sebagai johan bersama dalam Majlis Ihtifal Ilmi 
Sekolah Menengah Agama Malaysia (MIISMAM) kali ke 8 
tahun 2022.

Majlis yang berlangsung dari 2 hingga 4 September itu 
diadakan di Maktab Mahmud Alor Setar, Kedah menyaksikan 
penyertaan dari semua sekolah-sekolah agama seluruh 
Malaysia termasuk negeri Sabah. Antara acara MIISMAM 
adalah Ujian Tilawah Al-Quran, Hafazan, Syarahan Bahasa 
Melayu, Syarahan Bahasa Inggeris, Syarahan Bahasa Arab, 
Khat dan Kitab Turath.

Kelantan yang diwakili oleh sekolah- sekolah Yayasan Islam 
Kelantan telah memperolehi 3 acara johan, 2 acara naib 
johan dan 3 acara di tempat ketiga menyamai pencapaian 
negeri Kedah menjadikan kedua-dua negeri adalah johan 
bersama. Kelantan berjaya mendapat johan melalui acara 
Hafazan Al-Quran Perempuan yang diwakili oleh Putri Auni 
Khadijah bt. Mohd Hanif.

Kelantan Johan Bersama 
MIISMAM Peringkat 

Kebangsaan 2022

Kompleks Pentadbiran YIK, Tunjong : 8 Ogos
Dalam menangani pasca COVID-19, Yayasan Islam Kelantan 
telah mengadakan satu seminar pengurusan stres kepada 
pegawai dan pengetua YIK bertempat di Bilik Gerakan 
Yayasan Islam Kelantan pada 8 Ogos 2022.

Seminar berkenaan disampaikan oleh 
Prof. Madya Dr. Zarawi bin Mat Nor, 
pensyarah Jabatan Pendidikan dan 
Perubatan Pusat Pengajian Sains 
Perubatan Universiti Sains Malaysia 
Kampus Kesihatan Kubang Kerian. 
 
Usaha ini bertepatan dengan tekanan 
dan bebanan tugas yang semakin meningkat 
setelah melalui fasa COVID-19 hampir 2 tahun khususnya 
dalam mengurus dan mengendalikan pelajar-pelajar dan 
guru-guru sekolah YIK.

Pendedahan ini akan memberi satu semangat terutamanya 
bagi meningkatkan impak psikologi dalam pengurusan 
pendidikan. 

Sebagaimana yang diketahui umum, beban tugas dan 
kesukaran bekerja menjadi faktor utama penyebab stres 
atau tekanan dan jika tidak dikawal ia akan menjejaskan 
kesihatan mental sehingga berlakunya gejala kemurungan, 
kerisauan dan stres.

 Negeri Kelantan dan Kedah telah dinobatkan sebagai johan bersama  

Syarahan Bahasa Arab Perempuan diwakili oleh Basmah 
bt. Mohd Suhaimy dan Kitab Turath Lelaki diwakili oleh 
Abdurrauf b. Roslan.

Timbalan Pengarah (Sekolah), Tn. Hj. Che Kamarudin 
Kamel b. Che Muhammad mewakili Yayasan Islam Kelantan 
menerima piala pusingan bersama wakil dari negeri Kedah 
Darul Aman.

Pencapaian dalam bidang kokurikulum yang 
memberangsangkan ini akan memberikan semangat dan 
motivasi untuk menunjukkan persembahan yang lebih 
cemerlang pada masa akan datang. Hadir sama, Hj. Azman 
b. Hussin Penolong Pengarah Kokurikulum dan pegawai-
pegawai Yayasan Islam Kelantan.

Ketereh : 31 Ogos -   Yayasan Islam Kelantan menyertai 
perbarisan Hari Kebangsaan yang telah diadakan di Stadium 
Mini Majlis Daerah Ketereh. 
 
Kontijen YIK yang terdiri daripada 35 orang kakitangan 
pelbagai peringkat jawatan Pusat Pentadbiran YIK. 

Sambutan Hari Kebangsaan ke-65 Peringkat Negeri 
Kelantan telah pun dihadiri oleh YAB Ustaz Dato’ Bentara 
Kanan Dato’ Hj. Ahmad bin Yakob, Menteri Besar Kelantan 
bersama isteri, Ahli-Ahli Majlis Mesyuarat Kerajaan Negeri, 
Ketua-ketua Jabatan serta masyarakat. 

Sambutan kali ini menampilkan 65 kontinjen yang disertai 
seramai 2,000 peserta daripada pelbagai agensi termasuk 
agensi kerajaan dan swasta, pertubuhan bukan kerajaan 
(NGO), pasukan berpakaian seragam, universiti dan sekolah 
di negeri ini. 

SEGAK - Kontijen YIK mendapat tepukan gemuruh dari hampir 5,000 
hadirin yang hadir

YIK Sertai Perbarisan Hari Kebangsaan 
ke 65 Peringkat Negeri Kelantan

Seminar Mengurus Stres 
Pegawai dan Pengetua YIK

International Conference 2022WALS

The World Association of Lesson Studies (WALS) aims to promote 
and advance the research and practices focused on Lesson 
Studies in order to improve the quality of teaching and learning. It 
provides a platform for research collaboration, mutual assistance 
and information exchange among its members. It is made up of 
educational researchers and teaching professionals committed to 
the improvement of the quality of learning.

Yayasan Islam Kelantan (YIK) also did not miss out and sent 3 
officers and 5 teachers as representatives to the event which 
took place at Universiti Kebangsaan Malaysia, Bangi on 20 - 22 
September 2022. 

Many papers and lesson studies were presented 
through keynote, plenary and parallel sessions 
which involving local and foreign scholars.

Many exposures related to lesson study that 
can be adapted and adopted during the course, 
especially improving in teacher’s PdP accordance 
with the development in the field of education 
that is expanding year by year.

It is hoped that YIK will continue to commit with 
WALS program for the coming years to strengthen 
and enhance the knowledge especially in lesson 
study for YIK schools and teachers.

Kompleks Pentadbiran YIK, Tunjong: 6 
Sept. – Yayasan Islam Kelantan melalui 
Jawatankuasa Majlis Bersama Majikan (MBJ) 
telah mengadakan program bubur asyura 
melibatkan semua pegawai dan kakitangan. 
Program tahunan ini menjadi pemangkin 
kepada semangat pemuafakatan dan 
kerjasama dalam kalangan warga kerja 
Yayasan Islam Kelantan.

Sebanyak 4 kawah bubur dimasak mengikut 
pembahagian Bahagian dan Unit, iaitu yang 
pertama Unit Pengurusan, Pembangunan, 
Kewangan dan Teknologi Maklumat, 
kedua, Pusat Bahasa Arab, Kurikulum dan 
Buku Teks, ketiga Unit Hal Ehwal Murid, 
Kokurikulum dan Teknologi Pendidikan, 
manakala yang keempat adalah Unit 
Sumber Manusia, Kenaziran dan Akademi 
YIK Sdn. Bhd.

Masak Bubur Asyura
Eratkan Kerjasama Kakitangan

Gotong-Royong

YM Pengarah YIK, Hj. Engku Rajhan 
b. Engku Ismail telah turut sama 
memeriahkan program pada kali 
ini dan turut  mengambil bahagian 
mengacau bubur asyura bersama-
sama pegawai dan kakitangan.

Pihak urus setia telah membuat 
persiapan rapi dengan memastikan 
penyediaan keperluan dan ramuan 
yang mencukupi bagi menghasilkan 
bubur asyura yang enak. 
 

Program yang berakhir sehingga 
jam 5.00 petang itu turut disediakan 
makan pagi dan makan tengah hari 
untuk petugas-petugas dan juga 
kakitangan. 

Agihan telah dibuat kepada semua 
pegawai dan kakitangan Yayasan 
Islam Kelantan. Selain itu bubur 
asyura berkenaan turut diagihkan 
kepada semua ahli Mesyuarat 
Lembaga YIK, Ahli Mesyuarat 
Lembaga Peperiksaan YIK dan 
jabatan-jabatan kerajaan yang 
berhampiran.

Pihak urusetia merakamkan ucapan 
terima kasih kepada semua petugas 
dan penyumbang serta semua pihak 
yang menjayakan program bubur 
asyura pada tahun 1444 H ini.

By : Sir Hazri b. Nawi

 ةالبدنية والعقلي لى الصحةع تحافظ:الرياضة
  بقلم: نافذة بنت عبدالله

ق؛ ثيالعقلية بشكل و  ترتبط الصحة البدنية 
لسلبي الجانبين ا يحيث يؤثر أحدهما في الآخر بكل

العقل السليم في  الحكماء"  أحد كما قالوالإيجابي،  
وفي الحقيقة هناك العديد من العوامل الجسم السليم" 

تؤثر في صحّة الفرد، لذلك يوجد العديد من التي 
لحفاظ ل تي يجب على الإنسان الانتباه لهاالأمور ال

منها ممارسة الرياضة. يعُتبر القيام  على الصحّة،
بالأنشطة البدنية المختلفة أو الرياضة  بشكل يوميّ 
وإن كانت بسيطة كالمشي في العمل، وصعود الدرج، 
وتنظيف المنزل من الأمور المهمة لجسم الإنسان، 

هناك و  تعود بالفائدة الكبيرة على صحّته.والتي 
 رجاتالد ركوب  العديد من أنواع الرياضة مثل

 والغوص وتسلق الجبال وركوب الخيل والرماية
 لك. ذوغير  والمشيوالسباحة 

لعقل افإنها تتميز بعدة مميزات كتنشيط  
الجسم، وتعمل على تنشيط عضلة القلب، وخسارة و 

قبل البدء هناك أمور يجب على الفرد أن يهتم بها. 
 من خلو الجسم من د  ك  أ  منها البدء بالإحماء ، والت  

ب ن  وتجلا ترهق النفس ، و الإصابات العضلية ، 

Kerjaya sebagai seorang guru adalah 
kerjaya yang sangat mulia. Ini kerana 
Rasulullah SAW adalah insan yang 
sangat mulia dan juga seorang 
pendidik yang terhebat sepanjang 
zaman. Di samping itu guru yang 
komited terhadap para pelajar 
seumpama   berperanan sebagai 
ibu bapa dan pembimbing bagi 
memastikan pelajarnya mendapat 
pendidikan yang sempurna.
 
Konsep pendidikan dalam Islam 
bukan sekadar menyampaikan 
ilmu pengetahuan di dalam bilik 
darjah tetapi untuk mengaplikasikan 
pengetahuan tersebut di dalam dan 
di luar bilik darjah. Pada masa yang 
sama guru juga berperanan untuk 
mendidik akhlak para pelajar dan 
proses ini adalah suatu tugas yang 
mencabar serta mengambil masa.
 
Namun,   sekiranya pendidikan 
dianggap sebagai komoditi yang 
bernilai komersial atau untuk 
memenuhi keperluan pasaran sebagai 
sumber modal untuk pertumbuhan 
ekonomi, maka tindakan ini adalah 
sangat tidak tepat dan boleh 
menjejaskan pembangunan ummah.
 
Dalam bahasa Arab terdapat tiga 
istilah yang menerangkan konsep 
pendidikan iaitu ta’lim, tarbiyah 
dan tadib. Perkataan ta’lim berasal 
daripada perkataan alima iaitu 
mengetahui. Ta’lim bermaksud 
menyampaikan ilmu. Manakala istilah 
tarbiyah pula berasal daripada kata 
dasar rabba itu berkembang dan 
bertambah. Tarbiyah merujuk kepada 
usaha seorang guru mengasuh 
dan membimbing pelajar sehingga 
mencapai tahap kematangan. 
Seterusnya istilah yang ketiga ialah 
ta’dib yang berasal daripada kata 
dasar aduba yang bermaksud berbudi 
bahasa atau berakhlak. Tugas guru 
yang penting   ialah membentuk 
akhlak pelajar menjadi insan yang 
mulia.
 
Selain itu terdapat istilah yang lain 
bagi melengkapkan konsep murabbi 
itu tadris. Tadris merujuk kepada 
usaha guru menggalakkan pelajar 
membaca secara berulang-ulang dan 
mengingati maklumat. Mudarris juga 
sering dikaitkan dengan madrasah 

di sekolah agama. Konsep 
ini sangat penting kerana 
di Sekolah agama Yayasan 

Islam Kelantan, menghafal dan 
mengingati fakta adalah sangat 

penting terutamanya apabila pelajar 
menghadapi peperiksaan SMU dan 
STAM. Manakala irsyad pula merujuk 
kepada tugas guru sebagai mursyid 
iaitu  mereka yang bertanggungjawab 
memimpin dan membimbing 
perjalanan rohani murid untuk sampai 
kepada Allah SWT dalam proses 
tarbiah yang teratur.
 

Cabaran untuk guru   YIK menjadi 
seorang murabbi adalah sangat besar 
kerana sukatan pelajaran yang banyak 
dan kekangan masa sewaktu PdP di 
sekolah. Justeru itu halangan ini telah 
menyebabkan peluang untuk guru 
mendekati dan membimbing pelajar 
secara lebih mendalam menjadi sukar. 
Ini belum dikira dengan cabaran 
beban tugas guru yang bertambah 
dan kerenah pelajar yang pelbagai 
dan terkini.
 
Walau bagaimanapun guru haruslah 
menggunakan kebijaksanaan 
dalam mengambil peluang untuk 
melaksanakan amalan murabbi 
dalam PdPnya. Sekiranya guru hanya 
melaksanakan tugas ta’lim dan tadris 
sahaja tanpa mengambil peranan 
tarbiyah, ta’dib dan irsyad maka rugilah 
ia. Bayangkan sudah bertahun-tahun 
lamanya dia menjadi guru tapi tidak 
mengambil peluang yang ada untuk 
menambah bekalan menuju ke akhirat 
nanti. Oleh itu ruangkanlah masa 
walaupun sedikit demi kebahagian 
yang berkekalan
 
Sebenarnya Falsafah Yayasan Islam 
Kelantan telah menyebut elemen-
elemen murabbi iaitu Sebagaimana 
Yang Diterangkan Pengertian Dalam 
Istilah-istilah Tarbiyyah, Ta’alim, Ta’dib, 
Irsyad dan Tadris. Maka marilah 
sama-sama kita kembali kepada roh 
pendidikan dan semangat murabbi 
yang terdapat dalam Falsafah 
Pendidikan YIK. Semoga kita mampu 
menjadikan diri kita sebagai guru 
yang berjiwa murabbi demi kebaikan 
di dunia dan di akhirat, seterusnya 
mendapat reda daripada Allah SWT.

Setelah ketiga-tiga konsep tersebut 
digabung dalam diri seorang guru 
maka lahirlah ciri-ciri murabbi pada 
guru tersebut. Pada masa yang sama 
sekiranya guru itu bersifat murabbi 
maka ia boleh mencapai matlamat 
pendidikan seperti yang disebut oleh 
imam al-Ghazali iaitu mendidik dan 
mengasuh manusia untuk mencapai 
keselamatan dan kebahagiaan di 
dunia dan di akhirat.
 
Sekiranya guru menyampaikan ilmu 
semata-mata dan tidak mengambil 
kira bimbingan dan juga pembentukan 
akhlak pelajar maka konsep pendidikan 
itu tidak sempurna. Iaitu pendidikan 
yang menghasilkan pelajar yang 
pintar tetapi jiwanya kosong. Pada 
masa yang sama pendidikan seperti 
ini juga bersifat tidak seimbang. Dalam 
pendidikan Islam keseimbangan 
ini merujuk kepada ubudiyyah iaitu 
penghambaan kepada Allah Yang 
Maha Berkuasa,  sesuai dengan firman 
Allah SWT yang bermaksud: Aku 
tidak menciptakan jin dan manusia 
melainkan agar mereka beribadah 
kepada-Ku (Az-Zariyat Ayat 56)
 

di Yayasan Islam  Kelantan
GURU YANG MURABBI

Oleh: Dr. Nik Abd Rahman bin Nik Ya’acob

YAYASAN ISLAM KELANTAN

YIK Rangkul Johan Keseluruhan
KESSUMA 2022

Kompleks Sukan USM, Pulau Pinang: 16 Sept. - Kontinjen 
Kelantan yang diwakili oleh Yayasan Islam Kelantan 
diumumkan sebagai Johan keseluruhan dalam Kejohanan 
Sukan Sekolah-sekolah Agama Malaysia (KESSUMA) kali 
ke-21 yang berlangsung di Kompleks Sukan Universiti 
Sains Malaysia Pulau Pinang .

Kontinjen seramai 150 peserta diiringi oleh ketua kontinjen, 
pengurus-pengurus pasukan dan jurulatih telah mengikuti 
kejohanan ini bermula dari 13 hingga 16 September 2022.

Johan pada kali ini merupakan kali ke-7 kontinjen YIK 
memenangi johan keseluruhan, iaitu pada tahun 2003 
di Sekolah Menengah Teknik dan Kolej Telekom Taiping, 
2008 di Kampus UITM Sri Iskandar, 2011  di Sintok Kedah, 
2012 di Pulau Pinang, 2015 di Bandar Penawar Johor 
dan  tahun 2017  di Kompleks Sukan USM Kubang Kerian 
Kelantan.

Kontinjen Kelantan memenangi johan dalam acara bola 
sepak, bola tampar lelaki dan ping pong lelaki, naib johan 
dalam acara bola tampar perempuan dan menduduki 
tempat ketiga dalam acara badminton perempuan.

Pasir Mas: 15 Okt. - Kelab Sukan dan Kebajikan YIK 
telah menganjurkan program berbasikal ‘YIK Fun Ride 
3.0’ bersama pegawai, kakitangan, pengetua dan guru-
guru Yayasan Islam Kelantan.

Program ini telah mendapat sambutan  hangat  dengan 
penyertaan seramai 200 orang termasuk guru-guru di 
Jajahan Pasir Mas.

Kayuhan yang diketuai oleh YM Pengarah Yayasan Islam 
Kelantan melalui trek bermula dari Maahad Muhammadi 
Pasir Mas-Kampung Pohon Buloh-Meranti-Kampung 
Perol-Lubuk Kawah-Gajah Mati sejauh 22.6 km.
 

Piala pusingan KESSUMA telah disampaikan oleh YB Dato’ 
Ir. Hj. Ahmad Zakiyuddin b. Abdul Rahman, Timbalan 
Ketua Menteri I Pulau Pinang  kepada Ketua Kontinjen YIK, 
Hj. Che Kamarudin Kamel b. Che Muhammad, Timbalan 
Pengarah Sekolah. Turut sama menyaksikan YB. Senator 
Ustaz Datuk  Hj. Idris b. Ahmad, Menteri di Jabatan 
Perdana Menteri (Hal Ehwal Agama).

Turut hadir dalam majlis penyampaian kejohanan 
berkenaan,  Datuk Hjh. Hakimah bt. Mohd Yusoff Ketua 
Pengarah Jabatan Kemajuan Islam Malaysia (JAKIM), 
Hj. Azman b. Hussin, Penolong Pengarah Kokurikulum 
Yayasan Islam Kelantan, pegawai-pegawai JAKIM dan 
pegawai-pegawai Yayasan Islam Kelantan.

Eratkan Ukhuwah Warga YIK

FUN RIDE YIK 3.0

Pelepasan Fun Ride ini disempurnakan oleh YB Hj. 
Ahmad Fadhli b. Shaari, Ahli Parlimen Pasir Mas di 
perkarangan Maahad Muhammadi Pasir Mas.

Para peserta kayuhan Fun Ride 3.0 kemudian berhenti 
rehat seketika untuk penyerahan wang zakat di Majlis 
Titipan Kasih WANIS Cakna di  SMU (A) Al-Falah Siram 
Pasir Mas.   YM Pengarah YIK, Hj. Engku Rajhan b. Engku 
Ismail  dan Pengerusi WANIS, YM  Tengku Hjh. Sahariah 
bt. Tuan Hamzah telah menyampaikan sumbangan 
berkenaan kepada para pelajar asnaf.

Kayuhan kemudiannya berakhir di  Maahad Muhammadi 
Pasir Mas dengan acara penutup dan cabutan bertuah.


